
Despois da biografía de
Ramón Gómez de la Serna
sobre Valle-Inclán, a Edito-
rial Triforium publica agora
o retrato, verquido ao gale-
go por María Fe González
Fernández, sobre o texto
de Emilia Pardo Bazán,que
o autor incluíra en Nuevos
Retratos contemporáneos.

Trátase dun texto breve,
que o propio Ramón con-
siderou unha“estampa im-
presionista desa dama bis-
pal da literatura española”.
Desde logo, Gómez de la
Serna non fai un sesudo
traballo académico-crítico
sobre o perfil bio-
gráfico da autora
(España neste as-
pecto, por outra
parte, carece dun-
ha tradición co-
mo a francesa ou
a anglosaxoa) nin
un traballo docu-
mentado como o
de Lotman sobre
Camus ou o máis
recente de Gibson
sobre Antonio Ma-
chado.

Ramón estaba
a piques de cum-
plir os vinte e un
anos cando mo-
rre aquela viaxei-
ra impenitente, e
coñece á escrito-
ra sobre todo po-
los libros. Na bio-
grafía achácalle a
falta dunha expe-
riencia bohemia,
ou dito doutra

maneira,unha experiencia
da dor. Nun momento no
que os escritores pasan di-
ficultades, a aristócrata le-
va unha vida pacega, bur-

guesa,rodeada de cadros e
vestida de peles. É un ser
feliz que come cos minis-
tros,e que traslada ás nove-
las os personaxes popula-

res e a vida de sa-
lón. Vive sen an-
gustia e as súa no-
velas,xa que logo,
carecen da loucu-
ra da arte.

Gómez de la
Serna semella
amable, pero no
fondo hai unha
clara crítica da li-
teratura da conde-
sa vereaneante de
Meirás. Nun mo-
mento compáraa
con Eça de Quei-
rós, e o inventor
das greguerías
pensa que a súa
vida regalada é o
motivo de que a
súa narrativa –cun
fondo de grandio-
sa paisaxe- estea
equivocada no ar-
gumento.Tampou-
co amosa com-
paixón da vaida-

de da narradora adscrita
ao naturalismo:“As novelas
curtas escribíaas directa-
mente, pero a súa condi-
ción era que lle desen vin-
te pesos máis que ao que
máis lle pagasen”, afirma
nun momento. Do vago fe-
minismo da condesa co-
menta que se ve atenuado
polas crenzas relixiosas. E
non conta a independen-
cia de criterio e a actitude
firme que mantivo co seu
home por causa da súa li-
teratura.

Coidamos que Ramón
non lle perdoa a súa rique-
za nin a confortable e luxo-
sa vida, na que non falta-
ron títulos, éxitos e hono-
res, como o de ser nomea-
da presidenta da Sección
de Literatura do Ateneo
madrileño, ou ser nomea-
da profesora do Doutora-
do da Universidade Cen-
tral “non sendo nin bache-
rel”.

Perdóenlle os admira-
dores de dona Emilia a Gó-
mez de la Serna polo estilo
áxil e brillante da biogra-
fía, e tamén por unha das
súas frases famosas, que
hoxe ten plena actualida-
de:“Los que matan a una
mujer y después se suici-
dan debían variar el siste-
ma: suicidarse antes y ma-
tarla después”.
GÓMEZ DE LA SERNA,R.,
Emilia Pardo Bazán (trad.
Mª Fe González),Ed.
Trifolium,Oleiros,2009,
PVP.12 €

Velaquí chega,
efluente e silandeiro
unha vez máis, este li-
bro da man de X.
Vázquez Pintor: un es-
critor todoterreo e ho-
xe en día un dos gran-
des piares da narrativa
galega, desde que a
partir do ano 1996 de-
cidira contarnos as ve-
drañas experiencias
dos nosos oficios, os
saberes da tribo e logo
deleitarnos e tamén
estarrecernos con fa-
bulacións tenrísimas,
pavorosas, mais sem-
pre epopéicas, como
son as súas novelas, A
memoria do boi, Quen
faga voar ou Mar de
bronce. Desta volta a

escrita de Vázquez
Pintor dálle voz multi-
plicada e multicolor
aos verdadeiros suxei-
tos da identidade ga-
lega en forma de pe-
quenas crónicas,“cró-
nicas de dentro”, recu-
perados desde os so-
ños do profundo para
brincar con elas coma
os xolgaretes e as tras-
nadas literarias. Cróni-
cas de vidas extremas
que rescatan e conser-
van as cadencias da
nosa identidade e so-
bre todo a nosa orali-
dade, esa gran teima
de sempre do autor e
que tanta presenza
ten na súa escrita.

Vázquez Pintor
quere unha vez máis
deixar rexistrada a
confianza dos seus,da
súa tribo,“ que foran
guerra, martirio e in-
dulxencia, carballo e
códice, amo e toupa,
égoa,can,bidueiro,co-
quina, bardo, mía
senhor”.E partindo da
identidade ancestral,
dos nosos raigaños ro-

manos e suevos, escri-
be V. Pintor estas pe-
quenas crónicas, rotu-
ladas con nomes lati-
nos. Nesta manchea
de vidas extremas ao
revés do xeito natural,
o lector poderá mer-
gullarse en abondas
fasquías da vida de
noso,do máis xenuíno
da vida aldeá. É o en-
contro coas mulleres
e homes da Galicia in-
terior e tamén da do
mar. Mestura pois, un-
ha vez máis, da cultu-
ra da montaña e da ri-
beira. Obradoras de
Galicia, as velliñas
máis vellas, máis que
anciáns, as mulleres
bonitas que han ser as

nenas que ve-
xan a primeira
luz no paraíso
das mariquiñas
voadoras. Ta-
mén viven nes-
tas crónicas os
animais da nosa
terra.O galo Liro
que señorea
vinte amas no
curral; a cadela
frade que man-
da no xardín
selvático, o mer-
lo ventureiro; o
cabalo negro e
preto que nun-
ca amou no
monte das
Eguas; o mou-
cho que mou-
chea de lonxe; o
burriño pedrés
que carreta os

sacos dos merdeiros;
as pegas rabilongas...
Tamén os lugares má-
xicos da nosa terra,
feitos mesmo de che-
mineas que non man-
can a paisaxe.E o mar,
o mar comunal (“can-
do o mar era de todos
e se repartían as xeiras
e os oficios”).

Realidades presen-
tes e fantásticas im-
posturas contadas
con tensión, emotivi-
dade, sorpresa que o
autor acada mediante
o desvelamento dese
segredo que tan ben
domina: un estilo for-
te, epopéico, quizais
abeirado ao barro-
quismo, e un rexistro
léxico riquísimo,
aprendido e tirado da
oralidade, que fan da
prosa deV.Pintor unha
verdadeira música fo-
nética, coma el mes-
mo ten definido a no-
sa lingua.
VÁZQUEZ PINTOR,X.,
Máis vidas,Ed.Espiral
Maior,A Coruña,2009,
PVP.14 €

Desde a publicación
en 1988 da obra poética
Baleas e baleas, Luísa Cas-
tro non volvera publicar
ningún título en galego,re-
servando esta lingua só
para a escrita das súas co-
lumnas xornalísticas.Men-
tres, medrará como escri-
tora no sistema literario
español tanto no xénero
poético como no narrati-
vo,aínda que vai ser neste
último onde saliente e re-
ciba algúns dos máis im-
portantes premios.

Xa no ámbito xornalís-
tico, desde que se iniciara
aos catorce anos en El
Progreso de Lugo,
medio ao que vol-
veu recentemente,
colaborou con múl-
tiples empresas den-
tro do sector como
o devandito El Pro-
greso, ABC, El País,
El Mundo ou La Voz
de Galicia. E aínda
non hai un mes es-
taba recollendo o
premio Puro Cora,
que concede o xor-
nal El Progreso,polo
seu artigo“Providen-
ce”no que leva a ca-
bo unha defensa do
galego coincidindo
coa manifestación
de Compostela de
Queremos Galego
en outubro de 2009.

Froito das cola-
boracións en La Voz
de Galicia é Melan-

colía de sofá, a súa última
obra, onde escolma os ar-
tigos publicados en gale-
go entre os anos 2000 e

2006 na súa columna “O
inimigo na casa”,un título
que ve a luz dentro de
“Crónica”, unha colec-

ción de Edi-
cións Xerais
onde levan
aparecido tex-
tos xornalísti-
cos funda-
mentais para
comprender
a evolución
da sociedade
galega nestes
últimos anos.

Á obra
vénlle o título
dun dos arti-
gos onde a
autora refle-
xiona sobre o
sofá no que
se abandona
á espera dos
a c o n t e c e -
mentos des-
pois de publi-
car un título.
Pero o libro
non é nada
melancólico,
non hai unha
mirada cara
atrás con nos-
talxia ou sau-
dade. Máis

ben poderiamos falar dun
“Sofá con vistas” ao que
cada noite a escritora vol-
ve coma unha Sherazade
para nos contar unha his-
toria do que polo mundo
atopou e con ela gañar o
dereito a vivir un día máis.

Non atopamos aquí o
artigo de opinión clásico
con académicos textos ar-
gumentativos, senón o
que ela mesma define no
prólogo como “artigos de
impresión”, percepcións
da cotidianidade espidas,
tal e como se producen,
de aí que falemos en moi-
tos casos máis propia-
mente de artigos literarios
que de artigos xornalísti-
cos. Nestas pezas a escri-
tora establece unha rela-
ción directa cos seus lec-
tores aos que se dirixe de
xeito explícito atuándoos
e incorporándoos á reali-
dade textual.

A autora explica en di-
versas entrevistas que o
seu criterio para realizar a
escolma foi a vixencia
dos artigos, con todo, po-
demos dicir que as mello-
res pezas van ser aquelas
máis intimistas e autobio-
gráficas onde o contexto
político ou social pasa a
un segundo plano e a his-
toria dunha muller con-
temporánea se fai prota-
gonista.
CASTRO,Luísa,Melancolía
de sofá,Ed.Xerais,Vigo,
2010,PVP.16 €

